
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԴԵԿՏԵՄԲԵՐԻ 18-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԷԿՈՆՈՄԻԿԱՅԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ

«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի և 23-րդ հոդվածի 3-րդ մասերին համապատասխան` Հայաստանի Հանրապետության կառավարությունը ո ր ո շ ու մ է.

1. Հայաստանի Հանրապետության կառավարության 2014 թվականի դեկտեմբերի 18-ի Հայաստանի Հանրապետության 2015 թվականի պետական բյուջեի կատարումն ապահովող միջոցառումների մասին N1515-Ն որոշման մեջ կատարել փոփոխություններ` համաձայն NN 1 և 2 հավելվածների:

2.   2019 թվականին Տեղեկատվական տեխնոլոգիաների համաշխարհային համաժողովը Հայաստանում կազմակերպելու համար Տեղեկատվական տեխնոլոգիաների և ծառայությունների համաշխարհային ալյանսին անհրաժեշտ երաշխիքային կանխավճարի փոխանցման իրականացումն ապահովելու նպատակով ՀՀ էկոնոմիկայի նախարարությանը 2015 թվականի ինն ամսում հատկացնել 49000.0 հազար դրամ՝ Հայաստանի Հանրապետության 2015 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման «Այլ ընթացիկ դրամաշնորհներ» հոդվածով):
3. ՀՀ էկոնոմիկայի նախարարին` ապահովել Ինֆորմացիոն տեխնոլոգիաների ձեռնարկությունների միության հետ դրամաշնորհային պայմանագրի կնքումը 2-րդ կետով նշված երաշխիքային կանխավճարի փոխանցումն իրականացնելու նպատակով:
4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
            ՀԱՅԱUՏԱՆԻ ՀԱՆՐԱՊԵՏՈՒԹՅԱՆ                   
ՎԱՐՉԱՊԵՏ





       ՀՈՎԻԿ ԱԲՐԱՀԱՄՅԱՆ  
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԴԵԿՏԵՄԲԵՐԻ 18-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԷԿՈՆՈՄԻԿԱՅԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
1. Իրավական ակտի անհրաժեշտությունը 
«Հայաստանի Հանրապետության կառավարության 2014 թվականի դեկտեմբերի 18-ի N1515-Ն որոշման մեջ փոփոխություն կատարելու, Հայաստանի Հանրապետության էկոնոմիկայի նախարարությանը գումար հատկացնելու մասին» ՀՀ կառավարության որոշման նախագծի մշակման համար հիմք է հանդիսացել 2019թ. Տեղեկատվական տեխնոլոգիաների համաշխարհային համաժողովը Հայաստանում կազմակերպելու համար անհրաժեշտ երաշխիքային կանխավճարի իրականացումն ապահովելու անհրաժեշտությունը:

2. Ընթացիկ իրավիճակը և խնդիրները
Տեղեկատվական տեխնոլոգիաների համաշխարհային համաժողովը (WCIT) Հայաստանում կազմակերպելու գործընթացը մեկնարկելու ուղղությամբ ստացվել է ՀՀ վարչապետի համաձայնությունը (27.05.2014թ. N02/12.10/8050-14 հանձնարարական, կցվում է), և Ինֆորմացիոն տեխնոլոգիաների ձեռնարկությունների միությունը դիմել է Համաշխարհային տեղեկատվական տեխնոլոգիաների և ծառայությունների ալյանսին (WITSA)` 2019թ. Տեղեկատվական տեխնոլոգիաների համաշխարհային համաժողովը Հայաստանում կազմակերպելու առաջարկով: Վերջինս հայկական պատվիրակության կողմից ներկայացվել և ընդունվել է 2014թ. սեպտեմբերի 29-ից հոկտեմբերի 1-ը Մեքսիկայում կայացած WCIT 2014 համաժողովի շրջանակում տեղի ունեցած WITSA տնօրենների խորհրդի նիստի ընթացքում: 
Տեղեկատվական տեխնոլոգիաների համաշխարհային համաժողովը տեղեկատվա-կան տեխնոլոգիաների (ՏՏ) ոլորտի միջազգային խոշոր միջոցառում է, որն իր շուրջն է համախմբում ՏՏ ոլորտի տարբեր երկրների բարձրաստիճան պաշտոնյաներին, վերազգային կազմակերպությունների, համալսարանների և գիտահետազոտական կենտրոնների ղեկավարներին, հասարակական կառույցների ներկայացուցիչներին:
Նախորդ տարիներին համաժողովն անցկացվել է Կանադայում, Նիդերլանդներում, Մալազիայում, ԱՄՆ-ում, Հունաստանում, Ավստրալիայում, Չինաստանում, Իսպանիայում, Ճապոնիայում, Անգլիայում, Ֆրանսիայում,Դանիայում և Մեքսիկայում:
ՀՀ էկոնոմիկայի նախարարությունը մեծապես կարևորում է Հայաստանում 2019թ. Տեղեկատվական տեխնոլոգիաների համաշխարհային համաժողովի պատշաճ կազմակերպումը` հաշվի առնելով համաժողովի նշանակությունը միջազգային կառույցների և առաջատար տեխնոլոգիական ընկերությունների հետ համագործակցության խթանման, հայկական ՏՏ ոլորտի կարողությունների և ձեռքբերումների ներկայացման, ոլորտի տեղական ընկերությունների ՏՏ արտադրանքի, լուծումների և ծառայությունների արտահանման շուկաների ընդլայնման, օտարերկրյա ներդրումների ներգրավման գործում:

Այս ուղղությամբ, անհրաժեշտ է նախ ապահովել համաժողովի կազմակերպման իրավունքի ձեռքբերման համար Տեղեկատվական տեխնոլոգիաների և ծառայությունների համաշխարհային ալյանսին 750.0 հազ. ԱՄՆ դոլար երաշխիքային կանխավճարի վճարումը: Հարկ է նշել, որ վերոնշյալ միջոցառման կազմակերպումը պահանջում է մինչև 2019 թվականը մի շարք նախապատրաստական աշխատանքների իրականացում, այդ թվում` հայաստանյան պատվիրակության մասնակցության ապահովում Տեղեկատվական տեխնոլոգիաների և ծառայությունների համաշխարհային ալյանսի կողմից կազմակերպվող առաջիկա միջոցառումներին: Հայաստանում WCIT 2019 համաժողովի անցկացման համար անհրաժեշտ կազմակերպչական ծախսերը (այդ թվում` մարքեթինգային և գովազդային ծախսեր, միջազգային խոսնակների համար ավիատոմսեր և կեցության ծախսեր, տարածքի վարձակալություն, թարգմանություն, սննդի, տրանսպորտային ծախսեր, մշակութային ծրագիր և այլն), ընդհանուր առմամբ, կկազմեն մոտ 2.93 մլն ԱՄՆ դոլար: Նախատեսվում է, որ WCIT 2019 համաժողովին կմասնակցեն 2000-2500 պատվիրակներ աշխարհի ավելի քան 80 երկրներից, և համաժողովի կազմակերպման ծախսերը կփոխհատուցվեն համաժողովին մասնակցության համար մասնակիցների կողմից վճարվելիք մասնակցության վճարների հաշվին, իսկ տնտեսված դրամական միջոցները (առկայության դեպքում) կուղղվեն պետական բյուջե:   
Ս.թ. մարտի 9-ին Տեղեկատվական տեխնոլոգիաների և ծառայությունների համաշխարհային ալյանսի, Ինֆորմացիոն տեխնոլոգիաների ձեռնարկությունների միության և «Յու Այ Թի Ի Էքսպո» ընկերության միջև ստորագրվել է 2019թ. Հայաստանում Տեղեկատվական տեխնոլոգիաների համաշխարհային համաժողովի անցկացման մասին համաձայնագիրը (կցվում է): 

Տեղեկատվական տեխնոլոգիաների և ծառայությունների համաշխարհային ալյանսի ընթացակարգերի համաձայն` WCIT համաժողովը 2019 թվականին Հայաստանում կազմակերպելու համար անհրաժեշտ երաշխիքային կանխավճարն անհրաժեշտ է իրականացնել առաջիկա 5 տարիների ընթացքում, ընդ որում այս տարվա համար անհրաժեշտ է իրականացնել 100 հազ. ԱՄՆ դոլարի չափով վճարում: 
Ելնելով վերոգրյալից` անհրաժեշտություն է առաջացել մշակելու «Հայաստանի Հանրապետության կառավարության 2014 թվականի դեկտեմբերի 18-ի N1515-Ն որոշման մեջ փոփոխություն կատարելու, Հայաստանի Հանրապետության էկոնոմիկայի նախարարությանը գումար հատկացնելու մասին» ՀՀ կառավարության որոշման նախագիծը:
Նախագծում երաշխիքային կանխավճարի հաշվարկն իրականացվել է 1 ԱՄՆ դոլարը = 490 ՀՀ դրամ փոխարժեքով` առաջիկա ամիսներին փոխարժեքի տատանման հետ կապված հնարավոր ռիսկերից խուսափելու նպատակով:

3. Առկա խնդիրների առաջարկվող լուծումները
«Հայաստանի Հանրապետության կառավարության 2014 թվականի դեկտեմբերի 18-ի N1515-Ն որոշման մեջ փոփոխություն կատարելու, Հայաստանի Հանրապետության էկոնոմիկայի նախարարությանը գումար հատկացնելու մասին» ՀՀ կառավարության որոշման նախագծի ընդունմամբ 2019 թվականին Տեղեկատվական տեխնոլոգիաների համաշխարհային համաժողովը Հայաստանում կազմակերպելու համար անհրաժեշտ երաշխիքային կանխավճարի իրականացումն ապահովելու նպատակով Տեղեկատվական տեխնոլոգիաների և ծառայությունների համաշխարհային ալյանսին փոխանցելու համար Ինֆորմացիոն տեխնոլոգիաների ձեռնարկությունների միությանը 2015 թվականի 1-ին կիսամյակում ՀՀ կառավարության պահուստային ֆոնդից 49000.0 հազար դրամի հատկացման համար իրավական հիմքերի ստեղծումը:

4. Կարգավորման նպատակը և բնույթը
ՀՀ կառավարության պահուստային ֆոնդից 49000.0 հազար դրամի հատկացումը` 2019 թվականին Տեղեկատվական տեխնոլոգիաների համաշխարհային համաժողովը Հայաստանում կազմակերպելու համար անհրաժեշտ երաշխիքային կանխավճարի իրականացումն ապահովելու նպատակով:

5. Նախագծի մշակման գործընթացում ներգրավված ինստիտուտները և անձինք
ՀՀ էկոնոմիկայի նախարարություն
6. Իրավական ակտի կիրարկման դեպքում ակնկալվող արդյունքը
2019 թվականին Տեղեկատվական տեխնոլոգիաների համաշխարհային համաժողովը Հայաստանում կազմակերպելու համար անհրաժեշտ երաշխիքային կանխավճարի իրականացումն ապահովելու նպատակով ՀՀ կառավարության պահուստային ֆոնդից 2015թ. 1-ին կիսամյակում 49000.0 հազար դրամի հատկացման համար համապատասխան իրավական ակտի ընդունումը:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

       ԷԿՈՆՈՄԻԿԱՅԻ ՆԱԽԱՐԱՐ                                            ԿԱՐԵՆ ՃՇՄԱՐԻՏՅԱՆ
ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԴԵԿՏԵՄԲԵՐԻ 18-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԷԿՈՆՈՄԻԿԱՅԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ՆԱԽԱԳԾԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ

	1
	Այլ իրավական ակտերում փոփոխությունների և/կամ լրացումների անհրաժեշտությունը

	
	Չի առաջացնում:



	2
	Միջազգային պայմանագրերով ստանձնած պարտավորությունների հետ համապատասխանությունը

	
	Համապատասխանում է:



	3
	Այլ տեղեկություններ (եթե այդպիսիք առկա են)

	
	Չկան:


      ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

             ԷԿՈՆՈՄԻԿԱՅԻ ՆԱԽԱՐԱՐ 



ԿԱՐԵՆ ՃՇՄԱՐԻՏՅԱՆ                                          

ՀԻՄՆԱՎՈՐՈՒՄ 

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԴԵԿՏԵՄԲԵՐԻ 18-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԷԿՈՆՈՄԻԿԱՅԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԲՅՈՒՋԵՈՒՄ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ ՏԵՂԵԿԱՆՔԸ ՈՉ ԿԻՐԱՌԵԼԻ ԼԻՆԵԼՈՒ ՎԵՐԱԲԵՐՅԱԼ 
«Հայաստանի Հանրապետության կառավարության 2014 թվականի դեկտեմբերի 18-ի    N1515-Ն որոշման մեջ փոփոխություն կատարելու, Հայաստանի Հանրապետության էկոնոմիկայի նախարարությանը գումար հատկացնելու մասին» ՀՀ կառավարության որոշման նախագծի պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին տեղեկանքի լրացման անհրաժեշտությունը բացակայում է, քանի որ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն նախատեսվում:
      ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

             ԷԿՈՆՈՄԻԿԱՅԻ ՆԱԽԱՐԱՐ 



ԿԱՐԵՆ ՃՇՄԱՐԻՏՅԱՆ                                          

ՀԻՄՆԱՎՈՐՈՒՄ 

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԴԵԿՏԵՄԲԵՐԻ 18-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԷԿՈՆՈՄԻԿԱՅԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾՄԱՆԸ ԵՎ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ ՏԵՂԵԿԱՆՔԸ ՈՉ ԿԻՐԱՌԵԼԻ ԼԻՆԵԼՈՒ ՎԵՐԱԲԵՐՅԱԼ

«Հայաստանի Հանրապետության կառավարության 2014 թվականի դեկտեմբերի 18-ի    N1515-Ն որոշման մեջ փոփոխություն կատարելու, Հայաստանի Հանրապետության էկոնոմիկայի նախարարությանը գումար հատկացնելու մասին» ՀՀ կառավարության որոշման նախագծի նախագծմանը և քննարկմանը հասարակության մասնակցության մասին տեղեկանքի լրացման անհրաժեշտությունը բացակայում է, քանի որ իրավական ակտի նախագծմանը և քննարկմանը հասարակության մասնակցություն չի եղել: 
      ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

             ԷԿՈՆՈՄԻԿԱՅԻ ՆԱԽԱՐԱՐ 



ԿԱՐԵՆ ՃՇՄԱՐԻՏՅԱՆ
ԱՄՓՈՓԱԹԵՐԹ
«Հայաստանի Հանրապետության կառավարության 2014 թվականի դեկտեմբերի 18-ի N1515-Ն որոշման մեջ փոփոխություն կատարելու, Հայաստանի Հանրապետության էկոնոմիկայի նախարարությանը գումար հատկացնելու մասին» ՀՀ կառավարության որոշման նախագծի վերաբերյալ շահագրգիռ մարմինների առարկությունների և առաջարկությունների

	հ/հ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	1.
	ՀՀ ֆինանսների նախարար
09.04.2015թ. 

(01/83-5/8495-15)
	Նախագծի 2-րդ կետով առաջարկվում է 2019 թվականին Տեղեկատվական տեխնոլոգիաների համաշխարհային համաժողովը Հայաստանում կազմակերպելու համար Տեղեկատվական տեխնոլոգիաների և ծառայությունների համաշխարհային ալյանսին անհրաժեշտ երաշխիքային առաջին կանխավճարի փոխանցման իրականացումն ապահովելու նպատակով ՀՀ էկոնոմիկայի նախարարությանը 2015 թվականի առաջին կիսամյակում հատկացնել 49.0 մլն դրամ՝ ՀՀ 2015 թվականի պետական բյուջեով նախատեսված ՀՀ կառավարության պահուստային ֆոնդի հաշվին:

     Այդ կապակցությամբ երաշխիքային առաջին կանխավճարի 49.0 մլն դրամ գումարի հատկացման հարցը առաջարկում ենք քննարկել ՀՀ 2015 թվականի պետական բյուջեով նախատեսված ՀՀ էկոնոմիկայի նախարարության կողմից իրականացվող ծախսային ծրագրերի կամ մասնակից դոնոր կազմակերպությունների միջոցների հաշվին:


	Ընդունված է մասամբ:

ՀՀ էկոնոմիկայի նախարարության կողմից իրականացվող ծախսային ծրագրերի շրջանակում ներկայումս առկա չեն ֆինանսական միջոցներ` Տեղեկատվական տեխնոլոգիաների և ծառայությունների համաշխարհային ալյանսին անհրաժեշտ երաշխիքային առաջին կանխավճարի փոխանցման իրականացումն ապահովելու համար: ՀՀ էկոնոմիկայի նախարարությունը ևս դիտարկում է Տեղեկատվական տեխնոլոգիաների համաշխարհային համաժողովը Հայաստանում կազմակերպելու համար անհրաժեշտ ծախսերի համաֆինանսավորման ուղղությամբ դոնոր կազմակերպությունների հետ բանակցությունների վարման  հնարավորությունը, սակայն միայն նշված ծրագրում պետության ֆինանսական մասնակցության պարագայում հնարավոր է մեկնարկել բանակցությունները դոնոր կազմակերպությունների հետ:   

	

	
	
	Ինչ վերաբերում է մինչև 2019 թվականը մի շարք նախապատրաստական աշխատանքների իրականացման համար առաջարկվող ծախսերին (մոտ 2.93 մլն ԱՄՆ դոլար) և երաշխիքային կանխավճարի մնացած գումարներին (2016-2019թթ. 650.0 հազ. ԱՄՆ դոլար), ապա  հայտնում ենք, որ այն կարող է քննարկվել հետագա տարիների բյուջետային գործընթացների շրջանակներում սահմանված կարգով ներկայացվող բյուջետային ֆինանսավորման հայտերի առկայության պայմաններում:

   Միաժամանակ, առաջարկում ենք քննարկել նշված միջոցառումների հետ կապված ծախսերին այլ դոնոր կազմակերպությունների մասնակցության հնարավորությունը և հստակեցնել համաֆինանսավորման հնարավոր ուղղություններն ու չափերը: 
   Հարկ է նշել, որ չի ներկայացվել մոտ 2.93 մլն ԱՄՆ դոլար նախահաշվի ծախսային հոդվածների ֆինանսական գնահատականների հաշվարկ-հիմնավորումները, դրանց միավոր ծախսի գնորոշման աղբյուրների մասին անհրաժեշտ տեղեկատվությունը: 

	Ընդունված է:

	ՀՀ էկոնոմիկայի նախարարության կողմից մշակվել է և ՀՀ ֆինանսների նախարարության քննարկմանը կներկայացվի Տեղեկատվական տեխնոլոգիաների համաշխարհային համաժողովի կազմակերպման 2016-2018թթ. միջնաժամկետ ծախսային ծրագրերի հայտը, որում ներառված են նաև ծախսային հոդվածների ֆինանսական գնահատականների հաշվարկ-հիմնավորումները:

	
	
	Ինչ վերաբերում է Նախագծում բերված ձևակերպումներին, ապա առաջարկում ենք վերնագրից հանել «Հայաստանի Հանրապետության 2015 թվականի պետական բյուջեում վերաբաշխում», իսկ Նախագծի 1-ին կետից «Հայաստանի Հանրապետության 2015 թվականի պետական բյուջեի մասին Հայաստանի Հանրապետության օրենքի N1 հավելվածում կատարել վերաբաշխում և» արտահայտությունները:

	Ընդունված է:


	Նախագծի վերնագրից հանվել են «Հայաստանի Հանրապետության 2015 թվականի պետական բյուջեում վերաբաշխում», իսկ Նախագծի 1-ին կետից` Հայաստանի Հանրապետության 2015 թվականի պետական բյուջեի մասին Հայաստանի Հանրապետության օրենքի N 1 հավելվածում կատարել վերաբաշխում և» արտահայտությունները:


	2.
	ՀՀ արդարադատության  նախարար

07.05.2015թ. 

(01/14/5394-15)

	1. Որոշման նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը:


	
	

	
	
	2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական ակտերի դրույթներին:
	
	

	
	
	3. Նախագծում իրավական այլ ակտերի նորմերի անհարկի կրկնություններ առկա չեն:
	
	

	
	
	4. Իրավական ակտում համապատասխան փոփոխություն  կատարելու անհրաժեշտությունն առկա է:




	
	

	
	
	5. Նախագծում անհրաժեշտ բոլոր հարցերը կարգավորված են:

	
	

	
	
	6. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
	
	

	
	
	7. Օրենսդրական տեխնիկայի կանոնները պահպանված են:
	
	


        ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

               ԷԿՈՆՈՄԻԿԱՅԻ ՆԱԽԱՐԱՐ                                               





  ԿԱՐԵՆ ՃՇՄԱՐԻՏՅԱՆ

